
Հիմք ընդունելով «Հայաստանի Հանրապետության բյուջետային համակարգի մասին» օրենքի 23-րդ հոդվածի 3-րդ մասը, ինչպես նաև «Նորմատիվ իրավական ակտերի մասին» օրենքի 33-րդ հոդվածը` Հայաստանի Հանրապետության կառավարությունը որոշում է.
1. «Հայաստանի Հանրապետության 2021 թվականի պետական բյուջեի մասին» օրենքի N 1 հավելվածի N 2 աղյուսակում կատարել վերաբաշխում, N 1 հավելվածի N 3 աղյուսակում կատարել փոփոխություններ ու լրացումներ և Հայաստանի Հանրապետության կառավարության 2020 թվականի դեկտեմբերի 30-ի «Հայաստանի Հանրապետության 2021 թվականի պետական բյուջեի կատարումն ապահովող միջոցառումների մասին» N 2215-Ն որոշման NN 3, 4, 5, 9, 9.1 և 10 հավելվածներում կատարել փոփոխություններ ու լրացումներ` համաձայն NN 1, 2, 3, 4, 5 և 6 հավելվածների։
2.  Թույլատրել Հայաստանի Հանրապետության պետական եկամուտների կոմիտեին՝
Հայաստանի Հանրապետության քաղաքացի Գագիկ Աղասու Կարապետյանից (անձնագիր՝ NAS0248311, տրված՝ 064-ի կողմից, 27.06.2018 թ.) մեկ անձից գնման ընթացակարգով ձեռք բերել Հայաստանի Հանրապետության Շիրակի մարզի Գյումրի քաղաքի Թբիլիսյան խճուղի 2/16 հասցեում գտնվող՝ 1148.9 ք/մ մակերեսով հողամասը և 195.57 ք/մ մակերեսով շինությունները (բնակելի տուն և ավտոտնակ):
3. Ուժը կորցրած ճանաչել ՀՀ կառավարության 2020 թվականի մասիսի 7-ի  «Հայաստանի Հանրապետության 2020 թվականի պետական բյուջեում վերաբաշխում, փոփոխություններ և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ ու լրացումներ, Հայաստանի Հանրապետության պետական եկամուտների կոմիտեին գումար հատկացնելու և գնման պայմանագրում փոփոխություններ ու լրացումներ կատարելու մասին» N 731-Ն որոշման 4-րդ կետի 1-ին ենթակետը:
4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

1․ Անհրաժեշտությունը՝
	Հայաստանի Հանրապետության կառավարության ««Հայաստանի Հանրապետության 2021 թվականի պետական բյուջեի մասին» օրենքում վերաբաշխում, փոփոխություններ ու լրացումներ և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ ու լրացումներ, ինչպես նաև Հայաստանի Հանրապետության կառավարության 2020 թվականի մայիսի 7-ի N 731-Ն որոշման մեջ փոփոխություն կատարելու մասին» որոշման նախագծի (այսուհետ՝ Նախագիծ) ընդունումը պայմանավորված է՝ ՀՀ պետական եկամուտների կոմիտեի (այսուհետ՝ Կոմիտե) համար տվյալների մշակման կենտրոններում տեղադրված անխափան սնուցման և սառեցման սարքերի համակարգերի (APC Symmetra PX և InRow RC Cooling System) սպասարկման ծառայությունների ձեռք բերման, Կոմիտեի Հարավային մաքսատուն-վարչության և Արևմտյան մաքսատուն-վարչության վարչական շենքերի տարածքների վերանորոգման համար նախագածանախահաշվային փաստաթղթերի կազմման աշխատանքների ձեռք բերման անհրաժեշտությամբ, ինչպես նաև Գյումրի քաղաքի Թբիլիսյան խճ. թիվ 2/14 հասցեում գտնվող  արտաքին տնտեսական գործունեության կենտրոնի (այսուհետ՝ Կենտրոն) անվտանգ շահագործման ապահովմամբ,  սահմանների ինտեգրացված կառավարման միջազգային ստանդարտներին համապատասխան Մեղրիի մաքսակետի արդիականացման և վերակառուցման ծրագրի և Կոմիտեի զարգացման և վարչարարության բարելավման ռազմավարական ծրագրով սահմանված միջոցառումների համաձայն՝ Կոմիտեի աշխատակիցների համար Ագարակ համայնքում ծառայողական բնակելի շենքի կառուցմամբ:
	2. Ընթացիկ իրավիճակը և խնդիրները՝
Համակարգերը տեղադրված են Կոմիտեի տվյալների մշակման կենտրոններում և ապահովում են Կոմիտեի բոլոր էլեկտրոնային համակարգերի աշխատանքները։ Համակարգերը հանդիսանում են Կոմիտեի սարքավորումների կարևորագույն բաղկացուցիչ մասը և ներկայիս հիմնական խնդիրը դրանց կազմում վթարված մոդուլների առկայությունն է։ Համակարգերի աշխատանքի խափանման դեպքում Կոմիտեի բոլոր էլեկտրոնային համակարգերը կդառնան անհասանելի անորոշ ժամկետով, ինչպես նաև նյութական վնասներ կառաջանան սերվերային միջավայրերում։
Վերոնշյալ համակարգերի խափանումը և նվազագույն ժամանակահատվածի ընթացքում անհասանելիությունը մեծ խնդիրներ կարող է ստեղծել բոլոր հարկ վճարողների շրջանում, ինչպես նաև երկրի տնտեսական անվտանգության համար։
Անհրաժեշտ ծառայությունների ձեռբքերման նպատակով, «Գնումների մասին» ՀՀ Օրենքի 15-րդ հոդվածի 6-րդ կետի համաձայն, կազմակերպվել է գնման գործընթաց, որի արդյունքում «Իքս-Արթ» ՍՊԸ-ի հետ 2021 թվականի հունվարի 11-ին կնքվել է «ՊԵԿ-ԳՀԾՁԲ-20/8» ծածկագրով պայմանագիր՝ շուրջ 45.5 մլն դրամ:
Կոմիտեի Հարավային մաքսատուն-վարչության տարածքում վերանորոգման համար նախագածանախահաշվային փաստաթղթերի կազմման աշխատանքների ձեռքբերման անհրաժեշտությունը պայմանավորված է նրանով, որ մաքսատան տարածքում վերջին անգամ վերանորոգման աշխատանքներ իրականացվել են 1990-ական թվականներին: 
Կոմիտեի Արևմտյան մաքսատուն-վարչության վարչական շենքի տարածքի վերանորոգման համար նախագածանախահաշվային փաստաթղթերի կազմման աշխատանքների ձեռքբերման անհրաժեշտությունը պայմանավորված է մաքսատան կառուցվածքային փոփոխությամբ:
Գյումրու մաքսատան կենտրոնի տարածք բեռնատար և մարդատար տրանսպորտային միջոցների մուտքը գործող նորմերին համապատասխան հնարավոր է իրականացնել միայն Կենտրոնին հարակից՝  ֆիզիկական անձի սեփականությունը հանդիսացող, Գյումրի քաղաքի Թբիլիսյան խճուղի 2/16 հասցեում գտնվող տարածքից, որտեղ կառուցված շինությունների (բնակելի տուն և ավտոտնակ) ընդհանուր մակերեսը կազմում է 195.57 քմ, իսկ հողամասի մակերեսը՝ 1148.9 քմ: Սահմանված կարգով կատարվել է անշարժ գույքի (հողամասի և շինությունների) գնահատում, ըստ որի` շինությունների արժեքը գնահատվել է 2.2 մլն դրամ, իսկ հողամասի արժեքը՝ 9.7 մլն դրամ (ընդամենը՝ 11.9 մլն դրամ):
Կոմիտեի «Ագարակի պղնձամոլիբդենային կոմբինատ» ՓԲԸ-ի (այսուհետ՝ Կոմբինատ) և Սյունիքի մարզի Մեղրի համայնքի միջև 2018 թվականի հոկտեմբեր ամսին կնքված համաձայնության հուշագրի համաձայն՝ Կոմիտեի Հարավային մաքսատուն-վարչության Մեղրիի մաքսային կետ-բաժնի արդիականացման և վերակառուցման ծրագրով (այսուհետ՝ Ծրագիր) նախատեսված ընդլայնվող տարածքից, նախկինում Կոմբինատին պատկանող, թվով 4 հողամասերը  (0.06 հա, 0.045 հա, 0.075 հա, 0.055 հա մակերեսներով)՝ շենքերով և շինություններով, փոխանակվել են համայնքային սեփականություն հանդիսացող համապատասխան հողատարածքների հետ՝ հետագայում դրանք Կոմիտեին օտարելու նպատակով:
Վերոհիշյալ հողատարածքների և համայնքային սեփականություն հանդիսացող 2.255777 հա մակերեսով հողամասերի օտարման գործընթացը Կոմիտեին տեղի չի ունեցել Կոմբինատի և համայնքապետարանի միջև հողամասերի փոխանակման գործընթացի իրավական հիմքերի ապահովման հետ կապված խնդիրների պատճառով: Ներկա պահին հողամասերի փոխանակումն իրականացվել է և դրանք առանձնացվել են որպես համայնքային սեփականություն, ձեռք են բերվել իրավունքի պետական գրանցման վկայականներ:
«Ինէքս» ՍՊԸ-ի կողմից կատարվել է չորս ջրհան կայանների (անշարժ գույքի նկատմամբ իրավունքի պետական գրանցման վկայականները կցվում են) հողատարածքների՝ շենքերով և շինություններով, գնահատում և համաձայն ներկայացված անշարժ գույքի հաշվետվության (կցվում է)՝ դրանց արժեքները կազմում են.
ա) Սյունիքի մարզ Կարճևան համայնք Մայրուղի 10 թիվ 8 ջրհան կայան, ընդհանուր արժեքը՝ 2․1 մլն դրամ, որից 1․1 մլն դրամը 0.06 հա մակերեսով հողամասի արժեք, իսկ 1․1 մլն  դրամը՝ 38.1 քմ մակերեսով շենք-շինությունների արժեք,
բ) Սյունիքի մարզ Կարճևան համայնք Մայրուղի 2 թիվ 1 ջրհան կայան, ընդհանուր արժեքը՝ 2․2 մլն դրամ, որից 1․2 մլն դրամը 0.075 հա մակերեսով հողամասի արժեք, իսկ 0․9 մլն դրամը՝ 38.1 քմ մակերեսով շենք-շինությունների արժեք,
գ) Սյունիքի մարզ Կարճևան համայնք Մայրուղի 5 թիվ 6 ջրհան կայան, ընդհանուր արժեքը՝ 1․8 մլն դրամ, որից 0․8 մլն դրամը 0.045 հա մակերեսով հողամասի արժեք, իսկ 1․0 մլն  դրամը՝ 37.3 քմ մակերեսով շենք-շինությունների արժեք,
դ) Սյունիքի մարզ Կարճևան համայնք Մայրուղի 3 թիվ 7 ջրհան կայան, ընդհանուր արժեքը՝ 1․7 մլն դրամ, որից 0․9 մլն դրամը 0.055 հա մակերեսով հողամասի արժեք, իսկ 0․8 մլն դրամը՝ 36.9 քմ մակերեսով շենք-շինությունների արժեք,
Հողամասերի ընդհանուր  մակերեսը՝ 0.235 հա, ընդհանուր արժեքը՝ 3․9 մլն դրամ: Շենք-շինությունների ընդհանուր մակերեսը՝ 150.4 քմ, ընդհանուր արժեքը՝ 3․8 մլն  դրամ:
Ծրագրի շրջանակում ձեռք բերվող համայնքային սեփականություն հանդիսացող 2,490,777 հա հողատարածքից 2.255777 հա-ն գյուղատնտեսական նշանակության այլ հողատեսքի է, որի կադաստրային արժեքը՝ ըստ ՀՀ կառավարության 2002 թվականի հուլիսի 25-ի թիվ 1101-Ն որոշման հավելված 1-ի՝ կկազմի 2.255777*70000 = 158 000 դրամ:
Կոմիտեի զարգացման և վարչարարության բարելավման ռազմավարական ծրագրով սահմանված միջոցառումների համաձայն՝ նախատեսվում է Կոմիտեի աշխատակիցների համար Ագարակ համայնքում կառուցել ծառայողական բնակելի շենք: Կոմիտեի և Մեղրիի համայնքապետարանի միջև ձեռքբերված նախնական պայմանավորվածությունները հաշվի առնելով՝ ՀՀ Սյունիքի մարզի Ագարակ քաղաքի Չարենցի փողոցին հարակից տարածքից (մարզադաշտի հարևանությամբ), ուղղակի վաճառքով, Կոմիտեին կօտարվի 1․354 ք/մ մակերեսով հողամասը:
Համաձայն ՀՀ կառավարության 2020 թվականի հունիսի 4-ի թիվ 1023-Ն որոշման հավելված 1-ի՝ վերոհիշյալ  հողամասը գտնվում է 14-րդ տարածագնահատման գոտում և ըստ «Անշարժ գույքի հարկով հարկման նպատակով անշարժ գույքի շուկայական արժեքին մոտարկված կադաստրային գնահատման կարգը սահմանելու մասին» ՀՀ օրենքի՝ հողամասի կադաստրային արժեքը կկազմի 1354*0.00370*330 000 = 1․7 մլն դրամ:
	3․ Կարգավորման նպատակը և բնույթը՝
	Ընթացիկ խնդիրները կարգավորելու համար անհրաժեշտ է ձեռք բերել տվյալների մշակման կենտրոններում տեղադրված անխափան սնուցման և սառեցման սարքերի համակարգերի (APC Symmetra PX և InRow RC Cooling System) սպասարկման ծառայություններ՝ Կոմիտեի էլեկտրոնային համակարգերի հետագա բնականոն աշխատանքն ապահովելու նպատակով:
Նախատեսվում է բարեկարգել Կոմիտեի Հարավային մաքսատուն-վարչության տարածքը՝ իրականացնել ասֆալտապատման, արտաքին լուսավորության և ցանկապատման աշխատանքներ, կատարել վարաչական շենքի և օժանդակ շինությունների ներքին հարդարման աշխատանքներ: 
Արևմտյան մաքսատուն-վարչության վարչական շենքի տարածքում իրականացվելու են վերանորոգման աշխատանքներ՝ ապահովելով կառուցվածքային փոփոխությամբ պայմանավորված հավելյալ աշխատակիցների համար աշխատասենյակների առկայությունը:
Բացի այդ, Նախագծով նախատեսվում է արդիականացնել մաքսային ենթահամակարգերը և տեխնիկական հագեցվածությունը, մասնավորապես.
ա) Գյումրի քաղաքում Կոմիտեի Հյուսիսային արտաքին տնտեսական գործունեության մասնակիցների սպասարկման կենտրոնի և էլեկտրոնային կառավարման համակարգերի և թվային լուծումների վրա հիմնված ԱՏԳ մասնակիցների սպասարկման կենտրոնի հիմնումը կնպաստեն մաքսային գործառնությունների արդյունավետության բարձրացմանը և առավել որակյալ ու ժամանակակից ծառայությունների մատուցմանը:
բ) Ծրագրի արդյունավետ իրականացման նպատակով լրացուցիչ տարածքների ձեռքբերում (Սյունիքի մարզի Կարճևան գյուղ),
գ) աշխատակիցների կենսաապահովման միջոցների և սոցիալական վիճակի բարելավման նպատակով՝ Ագարակ համայնքում բնակելի ծառայողական շենքի կառուցում:
Համայնքային հողերի ձեռքբերումը նախատեսվում է իրականացնել մեկ անձ գնման ձևով, հիմք ընդունելով՝ ՀՀ կառավարության 2017թ. մայիսի 4-ի N 526-Ն որոշմամբ հաստատված գնումների գործընթացի կազմակերպման կարգի 23-րդ հոդվածի 4-րդ կետով սահմանված աղյուսակի 20-րդ տողը:
Ելնելով վերոգրյալից Նախագծով առաջարկվում է ՀՀ 2021 թվականի պետական բյուջեով նախատեսված Կոմիտեի գծով «1023. Հարկային և մաքսային ծառայություններ» ծրագրի շրջանակներում կատարել միջոցառումների միջև վերաբաշխում՝ 25.8 մլն դրամ և միջհոդվածային վերաբաշխում՝ 41.3 մլն դրամ:
Միաժամանակ, Նախագծի վերաբերյալ ՀՀ ֆինանսների և ՀՀ արդարադատության նախարարությունների կողմից կարծիքները ամփոփելուց հետո վերջինս լրամշակվել և լրացվել է։ Մասնավորապես, Նախագծում ավելացվել է Գյումրի քաղաքում Կոմիտեի Հյուսիսային արտաքին տնտեսական գործունեության մասնակիցների սպասարկման կենտրոնի և Հարավային մաքսատուն-վարչության Մեղրիի մաքսային կետ-բաժնի արդիականացման նպատակով հողի և շինությունների ձեռքբերման համար անհրաժեշտ ֆինանսական միջոցների նախատեսման հարցը։
4․ Ակնկալվող արդյունքը՝
Վերոնշյալ առաջնահերթ և անհետաձգելի խնդիրների լուծում, տնտեսական անվտանգության ռիսկերի նվազում, ինչպես նաև Կոմիտեի բնականոն գործունեության և քաղաքացիների սպասարկման որակի բարելավում:
Բացի այդ, կապակենտրոնացվի մաքսային ձևակերպումների իրականացումը Երևանից և համաչափ կերպով կբաշխվի մաքսային ձևակերպումներ իրականացնող կետերի ծանրաբեռնվածությունը, կբարձրացվի մաքսային գործառնությունների կատարման արդյունավետությունը և տնտեսվարողներին մատուցվող ծառայությունների որակն՝ ապահովելով բոլոր տնտեսվարողների համար ստանդարտացված գործելակերպի, սակագների և ընթացակարգերի կիրառումը, մաքսային գործառնությունները կիրականացվեն և ծառայությունները կմատուցվեն «Մեկ կանգառ, մեկ պատուհան» սկզբունքի հիման վրա, Մեղրիի մաքսակետի տեխնիկական վերազինում և ենթակառուցվածքների արդիականացում՝ աշխատանքի բարձր արդյունավետությունը և քաղաքացիների համար սահուն սահմանահատումն ապահովելու նպատակով, Իրանի հետ միջպետական տնտեսական համագործակցության ընդլայնում և վերջինիս արդյունավետության բարձրացում, աշխատակիցների կենսաապահովման միջոցների և սոցիալական վիճակի բարելավում:
5. Հայաստանի Հանրապետության կառավարության ««Հայաստանի Հանրապետության 2021 թվականի պետական բյուջեի մասին» օրենքում վերաբաշխում, փոփոխություններ ու լրացումներ և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ ու լրացումներ, ինչպես նաև Հայաստանի Հանրապետության կառավարության 2020 թվականի մայիսի 7-ի N 731-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման դեպքում Հայաստանի Հանրապետության պետական բյուջեի եկամուտներում և ծախսերում ավելացումներ կամ նվազեցումներ չեն նախատեսվում:

6․ Նախագծի մշակման գործընթացում ներգրավված ինստիտուտները և անձինք՝
	ՀՀ պետական եկամուտների կոմիտե։

ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ, ԻՆՉՊԵՍ ՆԱԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՄԱՅԻՍԻ 7-Ի N 731-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ

Հայաստանի Հանրապետության կառավարության ««Հայաստանի Հանրապետության 2021 թվականի պետական բյուջեի մասին» օրենքում վերաբաշխում, փոփոխություններ ու լրացումներ և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ ու լրացումներ, ինչպես նաև Հայաստանի Հանրապետության կառավարության 2020 թվականի մայիսի 7-ի N 731-Ն որոշման մեջ փոփոխություն կատարելու մասին» որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:



ՑԱՆԿ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ, ԻՆՉՊԵՍ ՆԱԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՄԱՅԻՍԻ 7-Ի N 731-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ՀԵՂԻՆԱԿՆԵՐԻ (ՄՇԱԿՈՂՆԵՐԻ)

Հայաստանի Հանրապետության կառավարության ««Հայաստանի Հանրապետության 2021 թվականի պետական բյուջեի մասին» օրենքում վերաբաշխում, փոփոխություններ ու լրացումներ և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ ու լրացումներ, ինչպես նաև Հայաստանի Հանրապետության կառավարության 2020 թվականի մայիսի 7-ի N 731-Ն որոշման մեջ փոփոխություն կատարելու մասին» որոշման նախագիծը մշակվել է Հայաստանի Հանրապետության պետական եկամուտների կոմիտեի կողմից:
	
ՑԱՆԿ
ԻՐԱՎԱԿԱՆ ԱԿՏԵՐԻ, ՈՐՈՆՑ ՀԻՄԱՆ ՎՐԱ ԿԱՄ ՈՐՈՆՑԻՑ ՕԳՏՎԵԼՈՎ ՄՇԱԿՎԵԼ Է ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ, ԻՆՉՊԵՍ ՆԱԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՄԱՅԻՍԻ 7-Ի N 731-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԻԾԸ
	
1. ՀՀ 2021թ. պետական բյուջեի մասին ՀՀ օրենք,
2. ՀՀ կառավարության 2020 թվականի դեկտեմբերի 30-ի N 2215-Ն որոշում:
